
ABSTRAK 

Kajian ini meneliti tentang penglibatan OKK Majimbun dalam pembangunan sosial di 

daerah Inanam. Perbincangan ini memfokuskan terhadap sumbangan-sumbangan yang 
beliau berikan sepanjang kepada masyarakat daerah Inanam, di mana pada hari ini 

dapat melihat perkembangan daerah Inanam yang semakin maju dari pelbagai aspek 

sama ada sosial, politik atau ekonomi. Kajian ini menghuraikan pendekatan sejarah yang 

menggunakan kaedah lisan melalui kerja lapangan dan diperkukuhkan lagi dengan 
penelitian sumber kedua melalui dokumen-dokumen yang diperolehi. Sejarah latar 

belakang hid up OKK Majimbun dan penglibatan beliau dalam institusi pentadbiran 

pribumi juga telah diberikan tumpuan bagi melengkapkan kajian sebelum meneliti 

sumbangan beliau terhadap pembangunan di Inanam. Justifikasi sumbangan
sumbangan beliau ini dapat dilihat secara kritis bagi melihat kewajaran serta 

kepentingan jasa tokoh pemimpin tempatan untuk dijadikan ingatan kepada generasi 

yang akan datang. 

ABSTRACT 

OKK Majimbun Majangkin The Leader of Inanam 

(1908-1981) 

v 

This research is about the involvement of OKK Majimbun in the district of Inanam. It 
also focuses on his contribution throughout his lIfe to the society of Inanam where the 
development of Inanam especially from the aspects of social, economic, and politic can 
be clearly seen. This research explains the history approach by utilizing the oral method 
through field works and it is further supported by the analysis of secondary sources 
document obtained. The background of OKK Majimbun and his involvement in the 
Native Institute are also studied in order to complete the research before his 
contribution to the development of social is focused. The justification of all his 
contnbution can be seen critically to understand the rationales and the significance of 
the contribution of local people. So that it become a guide to the new generation. 

BAB 1 

PENGENALAN 

1.0 Pendahuluan 

Kajian ini bertujuan untuk meneliti latar belakang, sumbangan dan jasa OKK Majimbun 

Bin Majangkin dalam sistem pentadbiran pribumi dan hal-hal kemasyarakatan di daerah 

pimpinannya. Penulis juga turut mengkaji berkaitan tanggungjawab dan peranan OKK 

Majimbun Bin Majangkin sepanjang beliau menggalas tugas sebagai seorang Ketua Anak 

Negeri dan Ketua Daerah. Sumbangan dan jasa yang telah dicurahkan oleh beliau dalam 

sesebuah masyarakat adalah amat penting. Beliau sewajarnya diberikan penghargaan 

atas sumbangan dan jasanya yang tidak ternilai harganya. Dengan itu, kajian ini 

diharapkan akan memperlihatkan sikap ketokohan dan kepimpinan beliau selaku 

seorang pemimpin tempatan. Atas kesedaran ini, pengkajian terhadap biografi OKK 

Majimbun bin Majangkin adalah untuk menyahut dan memenuhi kehendak masyarakat 

masa kini dan bukanlah semata-mata bertujuan mengagungkan individu dari suku 

kaum Kadazan-Dusun. 

1.1 Latar Belakang Kajian 

"Pulau Borneo terletak di antara 7° 7' utara hingga 4° 12' selatan garisan lintang dan 

dari 108° 25' timur garisan bujur, berukuran paling panjang sembilan ratus batu, paling 

lebar tujuh ratus batu dan tiga ribu batu lengkongan. Selain itu, ia juga terletak di 

tengah-tengah laluan perdagangan yang luas dan menguntungkan, tersilang dari setiap 

penjuru oleh sungai-sungai dalam yang dapat dihiliri, teluk-teluk dengan pelabuhan 

yang selamat dan luas, mempunyai tanah yang subur untuk memenuhi segala keperluan 

kehidupan manusia, dan megah dengan barangan dagangan yang sejak bertahun-tahun 

menarik hati 'Si Tamak' dan merangsang keinginan setiap manusia, iaitu dengan kecuali 

kepada New Holland, ia merupakan pulau terbesar yang pernah diketahui." Puji-pujian 

tersebut telah dirakamkan oleh John Hunt seorang pengembara Inggeris dalam tahun 

1812 menerusi karyanya Malayan Miscellanies. 1 

Kedudukan negeri Sabah dalam peta dunia adalah melingkungi kawasan 

kepulauan Borneo. Sebelum negeri tersebut dikenali sebagai 'Sabah' ia juga turut 

dikenali sebagai Borneo Utara. Sabah merupakan negeri kedua yang terluas dalam unit 

politik Persekutuan Malaysia. Kelainan dan keunikan negeri Sabah adalah kerana 

penduduknya yang terdiri daripada pelbagai suku kaum dan etnik seperti Kadazan

Dusun, Orang Sungai, Bajau, Tidong, Bisayak, Rungus, Lumbawa, Murut dan pelbagai 

jenis etnik lagi. Setiap kumpulan dan etnik juga dikatakan telah mengamalkan budaya 

yang berbeza dan tersendiri di sam ping menuturkan bahasa-bahasa yang berlainan dan 

berbeza. Di samping itu, negeri Sabah juga terkenal dengan hasil bumi yang 

menguntungkan seperti hasil hutan, pertanian, perikanan dan perlombongan. 

Sejarah telah membuktikan bahawa dahulunya negeri Sabah adalah dibawah 

penguasaan kesultanan yang terkenal, iaitu kesultanan Brunei. Walaubagaimanapun, 

pada tahun 1704, Sultan Brunei telah bertindak menghadiahkan sebahagian besar 

Sabah kepada Sultan Sulu. Peristiwa inilah yang telah menjadi asas kepada pertapakan 

kuasa kesultanan Sulu terhadap Sabah. Ini secara jelas telah membuktikan bahawa 

Sabah merupakan negeri yang unik kerana ditadbir oleh dua kesultanan yang terkenal. 

Namun pada tahun 1865, seorang pedagang Inggeris iaitu Charles Lee Moses telah 

bertindak untuk memajak Sabah kepada Sultan Brunei selama sepuluh tahun dengan 

nilai sebanyak $9500. Moses kemudiannya telah menjualkan pajakan terse but kepada 

Syarikat Perdagangan Amerika-Borneo. Namun operasi syarikat tersebut mengalami 

kegagalan dan kerugian yang serius sehinggakan pada tahun 1866 syarikat tersebut 

terpaksa menamatkan operasi mereka di Borneo Utara sekaligus menjual hak pajakan 

kepada dua orang ahli perniagaan dari Austria dan Britain iaitu Baron Von Overbeck dan 

juga Alfred Dent secara rasmi pada tahun 1877. Kedua-dua pedagang tersebut telah ke 

Brunei dengan tujuan untuk mengadap Sultan Brunei bagi membuat perjanjian baru 

dengan baginda. Dalam pertemuan dengan Sultan Brunei, baginda telah bersetuju 

menyerahkan Sabah kepada kedua-dua ahli perniagaan tersebut. Namun syarat telah 

I Graham Irwin. Borneo Abad Kesembi/an Be/as: Kaj/an Mengenai Persaingan Dip/omatik. 
Kuala Lumpur: Dewan Bahasa Dan Pustaka. 1986 

ditetapkan dan syarat tersebut adalah baginda menuntut pembayaran sebanyak $15 000 

setahun. 2 Bagi menyelesaikan tuntutan Sultan Sulu terhadap sebahagian Sabah yang 

dimiliki oleh baginda, Overbeck telah mengadap Sultan Sulu dan berjaya membuat 

rundingan. Persepakatan dalam rundingan tersebut telah mencapai objektif, iaitu 

Overbeck dan juga Dent terpakasa membayar sebanyak $5000 kepada Sultan Sulu. 

Namun, kemerosotan kuasa Kesultanan Brunei dan Sulu secara tidak langsung telah 

membawa kepada kewujudan satu kuasa baru (Barat) iaitu Syarikat Berpiagam Borneo 

Utara British ( SBBUB) di Sabah dan syarikat tersebut telah muncul sebagai unit politik 

pada tahun 1881-1941.3 Semasa pentadbiran SBBUB, mereka telah meperkenalkan 

sistem pentadbiran yang bertujuan menjaga kepentingan syarikat. Seorang gabenor 

telah dilantik bagi mengetuai pentadbiran. Beliau ialah W.H Treacher yang sebelum ini 

pernah menjadi gabenor di Labuan. Pentadbiran SBBUB telah membahagikan Sabah 

kepada beberapa bahagian besar. Iaitu Pantai Barat yang terdiri dari Kudat, Kota 

Belud,Tuaran, Kota Kinabalu, Penampang, Ranau, Tambunan, Papar, dan Kuala Penyu. 

Manakala Residensi Tawau pula diwakili oleh Tawau, Lahad Datu dan juda Semporna. 

Zon Residensi Pendalaman pula adalah merujuk kepada kawasan Beaufort, Keningau, 

Sipitang, Tenom dan juga Pensiangan. Akhir sekali ialah Residensi Sandakan pula 

meliputi kawasan Lamag, Beluran dan juga Sandakan.4 Setiap bahagian itu dipanggil 

residensi yang seterusnya pula dibahagikan kepada beberapa daerah. Setiap residensi 

mempunyai ketua pentadbir yang digelar Residen dan ketua pentadbir di setiap daerah 

dinamakan pegawai daerah. Dalam pentadbiran SBBUB di Sabah, institusi pribumi telah 

diletakkan dibawah pentadbiran perkhidmatan awam yang paling rendah. Ketua-ketua 

tradisional iaitu merujuk kepada Orang Tua telah dibahagikan kepada dua kategori iaitu 

ketua tradisional yang diakui dan ketua tradisional yang tidak diakui berdasarkan kepada 

syarat dan kelayakan mereka. Pengisytiharan undang-undang kampung 1891 ini telah 

berkuatkuasa pada tahun yang sama. Pada asasnya, ketua tradisional yang diiktiraf dan 

diakui jawatannya akan menerima klasifikasi skim seperti yang ditetapkan. Hal ini secara 

tidak langsung membolehkan mereka juga mendapat gelaran sebagai Ketua Anak Negeri 

2 Zainal Abidin Abdul Wahid, Malaysia Wansan dan Perkembangan, (edisi ke-2), Kuala 
Lumpur: Dewan Bahasa Dan Pustaka, 1996. 

3 Ranjit Sigh, The Making Of Sa bah 1865-1941: The Dynamics Of Indigenous SocietY- Kuala 
Lumpur: Universiti Malaya, 2000. 

4 Johan M. Padasian, Sejarah Sabah Dalam Gambar (1881-1981), The Sabah Centenary Publications 
Committee, 1981. 

(KAN) ataupun lebih dikenali sebagai Native Chiefs pada zaman pentadbiran SBBUB. 

Sehubungan dengan itu, telah bermulanya titik tolak istilah jawatan Ketua Anak Negeri 

yang direka khas oleh SBBUB untuk mereka yang dilantik pada waktu itu. 

Dalam institusi pentadbiran di Sabah pada zaman SBBUB, peranan Ketua Anak 

Negeri adalah amat penting. Hal ini kerana mereka adalah merupakan individu yang 

bertanggung jawab dan berperanan penting dalam menjaga keamanan, keharmonian, 

menjadi perantara antara rakyat tempatan dan SBBUB dan mereka jugalah yang telah 

bertindak sebagai medium maklumat yang berkaitan dengan hal-hal yang melibatkan 

masyarakat peribumi. Malah Ketua Anak Negeri juga turut diberi kuasa untuk mentadbir 

institusi tanah peribumi. Dari aspek bidang kuasa, kuasa Ketua Anak Negeri pula tidak 

hanya tertakluk di peringkat kampung sahaja, tetapi peranan mereka juga turut 

diperlukan di peringkat Majlis Penasihat Ketua-Ketua Anak Negeri dan Mahkamah Anak 

Negeri yang juga diwujudkan selepas penguasaan SBBUB di Sabah.5 Terdapat tiga gred 

yang menentukan taraf seseorang Ketua Anak Negeri iaitu Gred I, II, dan juga III. 

Setiap gred dibuat adalah bertujuan untuk menetukan kelayakan mereka sebagai 

seorang Ketua Anak Negeri. Ini jelas menunjukkan bahawa Ketua Anak Negeri yang 

bergred I adalah lebih berkuasa dari Ketua Anak Negeri yang berg red II dan III. Setiap 

tugas-tugas yang diarahkan oleh SBBUB kepada Ketua Anak Negeri akan dibantu oleh 

Ketua Kampung di peringkat kampung dalam usaha melicinkan urusan pentadbiran dan 

keseimbangan kuasa. 

Sehubungan dengan itu, dasar yang diperkenalkan oleh SBBUB masih diamalkan 

semasa pemerintahan Jepun pada tahun 1942-1945. Namun tidak dapat dinafikan juga 

bahawa dasar baru yang dibawa oleh Jepun iaitu dasar Ni-ponisasi telah membawa 

sedikit perubahan berbanding sebelumnya. Penyerapan ketua-ketua pribumi ke dalam 

institusi pentadbiran di Sabah adalah bertujuan untuk memudahkan Jepun untuk 

mengawal rakyat seterusnya ia juga dapat menjimatkan kos perbelanjaan. Hakikatnya, 

penyerapan ini bukannya memberikan peluang kepada ketua peribumi, tetapi hanya 

untuk memperalatkan mereka atau disebut sebagai "taktik mengambil hati". Natijahnya, 

institusi Ketua Anak Negeri dan Ketua Kampung menghadapi tugas yang lebih sukar 

5 Peter, Phelan, The Traditional Legal System Of Sa bah, Kota Kinabalu: Yayasan Sabah, 2003. 

sewaktu pemerintahan Jepun kerana mereka bertanggungjawab mengatur dan 

menghadapi tuntutan-tuntutan daripada Jepun. Misalnya Jepun telah menuntut hasil 

sumber kekayaan penduduk pribumi. 

OKK Majimbun Bin Majangkin adalah merupakan seorang Ketua anak Negeri 

sewaktu pemerintahan SBBUB dan juga tentera Jepun. Beliau merupakan seorang yang 

berketurunan Kadazan-Dusun. Beliau dilahirkan pada sekitar tahun 1908 dan merupakan 

anak jati daerah Inanam, Sabah. Ketika di usia kecil, OKK Wiliam Majimbun lebih 

dikenali sebagai 'Kaki' ataupun 'Aki' dikalangan keluarga dan sahabat handai. Sikap 

kepimpinan dan ketokohan yang wujud dalam diri ayahandanya telah mengalir dalam 

diri beliau sejak di usia remaja lagi. Sikap beliau yang prihatin terhadap masyarakat 

sekeliling telah menyebabkan beliau telah dilantik oleh SBBUB sebagai Ketua Anak 

Negeri secara tidak rasmi pada tahun 1947. Kegigihan beliau menjadi Ketua Anak 

Negeri secara tidak rasmi selama lima tahun akhirnya membuahkan hasil. Pada tahun 

1952 beliau telah dilantik sebagai Ketua Anak Negeri dengan rasminya. 

1.2 Permasalahan Kajian 

OKK Majimbun Bin Majangkin adalah merupakan anak tempatan Inanam yang 

telah berjaya menempa nama sebagai seorang Ketua Anak Negeri di kawasannya . 

Penglibatan beliau dalam institusi pentadbiran pribumi telah membuatkan dirinya 

sentiasa dipertanggungjawabkan dengan pelbagai tug as dan peranan. Disebabkan 

sikap ketokohan semulajadi yang wujud dalam dirinya, maka OKK Majimbun Bin 

Majangkin telah melaksanakan segala tugas yang diamanahkan kepadanya dengan 

sebaik mungkin. Malah, sepanjang beliau menjawat jawatan sebagai seorang Ketua 

Anak Negeri , beliau telah menabur banyak jasa dan sumbangan yang tidak ternila i 

harganya kepada rakyat, khususnya mereka yang menetap di daerah Inanam. 

Sehubungan dengan itu , kajian yang saya jalankan ini mempunyai tiga permasalahan 

kajian yang perlu diusaikan. Pertama, bagaimanakah OKK Majimbun Bin Majangkin 

telah melibatkan diri dalam institusi pentadbiran pribumi. Manakala permasalahan yang 

seterusnya pula adalah , apakah peranan yang dilakukan oleh OKK Majimbun Bin 

Majangkin sepanjang beliau menyandang tugas sebagai Ketua anak Negeri. Manakala 

permasalahan kajian yang terakhir pula ialah, apakah sumbangan dan jasa yang telah 

dicurahkan oleh OKK Majimbun Bin Majangkin kepada rakyat Sabah khususnya di 

kawasan Inanam. 

1.4 Objektif Kajian 

Dengan tujuan dan kepentingan kajian tersebut, penulis telah menyandarkan 

empat objektif utama yang perlu dicapai dalam kajian ini. Objektif pertama adalah untuk 

mengetahui tentang latar belakang OKK Majimbun Bin Majangkin dengan lebih 

terperinci. Ini bermakna hasil kajian ini akan cuba memberikan sebanyak mungkin 

maklumat tentang perjalanan hidup OKK Majimbun Bin Majangkin yang selama ini tidak 

diketahui oleh masyarakat umum. Kedua, ianya bertujuan untuk membincangkan 

peranan yang dimainkan dan seterusnya yang telah diamanahkan kepada beliau sama 

ada di peringkat kampung, organisasi, mahupun di peringkat Mahkamah Anak Negeri. 

Segala tanggungjawab beliau sebagai seorang pemimpin tempatan juga akan dihuraikan 

satu persatu dengan lebih jelas lagi. Ketiga adalah untuk meneliti segala sumbangan 

dan jasa yang telah beliau lakukan terhadap masyarakat di Sabah, khususnya di 

Inanam. Manakala objektif yang terakhir pula adalah untuk melihat reaksi masyarakat 

mengenai ketokohan OKK Majimbun Bin Majangkin. 

1.5 Kepentingan Kajian 

Kajian ini mempunyai dua kepentinagan iaitu ia akan bertindak sebagai bahan 

rujukan dan bacaan kepada masyarakat awam. Hal ini bermakna masyarakat 

terutamanya di Sabah secara tidak langsung bukan sahaja dapat mengetahui tentang 

OKK Majimbun Bin Majangkin dengan lebih terperinci, malah mereka juga dapat 

mengetahui dengan lebih jelas tentang peranan institusi Mahkamah Anak Negeri 

terhadap masyarakat Sabah. Hal ini kerana, keunikan Sabah adalah kerana mempunyai 

institusi Mahkamah Anak Negeri yang tidak terdapat pada negeri-negeri yang lain di 

Malaysia. Seterusnya kajian ini juga diharapkan dapat menambah koleksi kajian sejarah 

yang berkaitan dengan tokoh biografi di Sabah khususnya. Seperti mana yang sedia 

maklum, tidak banyak hasil tulisan dan karya mengenai tokoh-tokoh biografi di Sabah 

dilakukan. Justeru itu, penulis berharap dengan adanya kajian ini, ia sedikit sebanyak 

telah membantu menambah hasil koleksi sejarah sama ada di perpustakaan

perpustakaan daerah mahupun negeri dan juga Arkib negeri dan negara. 

1.6 Metodologi Kajian 

Kajian ini telah menggunakan tiga kaedah yang berbeza iaitu penyelidikan kualitatif 

berdasarkan kepada sumber yang berkaitan dengan tajuk kajian. Tiga kaedah yang 

digunakan, pertama adalah menerusi penyelidikan arkib, kedua pula adalah menerusi 

penyelidikan melalui perpustakaan, manakala kaedah temubual serta pemerhatian ketika 

kerja lapangan pula merupakan kaedah terakhir yang telah diaplikasikan oleh penulis 

sepanjang membuat kajian ini. Kaedah yang digunakan ini adalah amat penting untuk 

mempastikan penulis mendapatkan maklumat serta sumber yang sahih sebagai bahan 

rujukan dan panduan sepanjang proses menghasilkan kajian ini. 

Penyelidikan melalui arkib adalah kaedah utama yang digunakan oleh penulis 

dalam menghasilkan kajian ini. Penyelidikan arkib adalah merupakan kajian yang lebih 

cenderung kepada penggunaan bahan bukti dari sumber primer. Selain dari itu, kajian 

arkib adalah merupakan penyelidikan yang dilakukan terhadap sumber primer iaitu 

bahan-bahan yang asli dan tulen seperti dokumen-dokumen sulit kerajaan, risalah

risalah lama, melalui mikrofilem, laporan tahunan serta bahan-bahan koleksi peribadi 

keluarga tokoh yang dikaji. Antara arkib yang dikunjungi oleh penulis dalam usaha untuk 

menyiapkan kajian ini adalah Arkib Negara Malaysia dan juga Arkib Negeri Sabah. 

Metod kedua yang digunakan pula adalah menerusi penyelidikan perpustakaan. 

Penyelidikan perpustakaan merupakan satu kaedah yang diserapkan oleh penulis bagi 

memperoleh maklumat, mengumpul, menganalisis sumber sekunder atau sumber kedua 

dengan merujuk kepada bahan-bahan yang telah ditulis oleh pengkaji terdahulu yang 

berkaitan dengan tajuk kajian. Perpustakaan yang kerap dikunjungi oleh penulis adalah 

Perpustakaan Negeri Sabah, Perpustakaan Kota Kinabalu, Perpustakaan Dewan Bahasa 

Dan Pustaka, Perpustakaan Tun Fuad Stephen di Yayasan Sabah serta Perpustakaan 

Universiti Malaysia Sabah. Penulis juga membuat analisis terhadap tesis-tesis terdahulu 

UMS 
UNIVERSITI MALAYSIA SABAH 



8 

dan yang dirasakan bersesuaian sebagai rujukan dan landasan kepadanya untuk menulis 

kelak. Penulis juga telah menggunakan pelbagai bahan bercorak ilmiah seperti buku, 

majalah, artikel dan sebagainya. Penyelidikan melalui kaedah ini mampu membantu 

penulis untuk mendapat gambaran awal mengenai perkara-perkara penting yang harus 

diselidiki serta perspektif mana penulis seharusnya memberikan penekanan dan 

tumpuan yang lebih bagi membolehkan kajian ini lebih menarik dan mudah difahami 

oleh para pembaca. 

Kaedah temubual pula merupakan kaedah terakhir yang turut diaplikasikan oleh 

penulis dalam kajiannya. Penulis menggunakan kaedah yang sedemikian adalah untuk 

mendapatkan maklumat sebanyak mung kin tentang kajian ini. Maklumat yang diperolehi 

oleh penulis biasanya adalah berbentuk lisan iaitu catatan yang dibuat oleh penulis 

semasa menemubual informen yang mengetahui dengan arif tentang sesuatu peristiwa 

ataupun informen tersebut masih menyimpan dokumen-dokumen secara peribadi. 

Dalam proses menemuramah, penulis seharusnya lebih berhati-hati dalam membuat 

catatan demi mengelakkan dari berlakunya pemalsuan terhadap fakta yang diberikan 

serta berlakunya percanggahan dengan fakta yang lain. Namun, penulis juga 

menggunakan bantuan dari beberapa alat elektronik seperti alat perakam suara serta 

kamera dalam usahanya untuk mengumpulkan data-data yang direkodkan supaya 

maklumat tersebut menjadi lebih jelas dan kukuh. 

1.7 Sorotan Kajian Lepas 

Secara umumnya, kajian mengenai peranan dan ketokohan OKK Majimbun Bin 

Majangkin dalam institusi pentadbiran di sabah khususnya di Inanam pernah 

dipaparkan dalam ruangan akhbar tempatan seperti akhbar New Sabah Times dan Daily 

Express. Dalam akhbar tersebut telah menceritakan secara ringkas tentang sumbangan 

dan pembaharuan yang telah dibawa oleh beliau di kawasan pimpinannya. 

